
832/2023EBAZPENA, EKAINAREN 28KOA, OSAKIDETZA-EUSKAL OSASUN ZERBITZUKO GIZA
BALIABIDEEN ZUZENDARIARENA, ZEINAREN BIDEZ OSAKIDETZA-EUSKAL OSASUN
ZERBITZUAREN WEBGUNEAN ARGITARATZEKO AGINTZEN DEN BARNE-SUSTAPENEAN
OPOSIZIO-FASEA GAINDITU DUTEN IZANGAIEN BEHIN-BEHINEKO ZERRENDA, AZKEN
PUNTUAZIOAREN ARABERA ETA LEHIAKETA-FASEKO PUNTUAZIOA ETA OPOSIZIO-FASEKO
PUNTUAZIOA BANANDUTA, HOTS, OSAKIDETZA-EUSKAL OSASUN ZERBITZUKO ZERBITZU
SANITARIOETAKO ERAKUNDEETAN DESTINOA IZANGO DUTEN FAKULTATIBO MEDIKOAK ETA
TEKNIKOAK LANBIDE-TALDEKO MEDIKUA KATEGORIAKO (FAMILIA MEDIKUA LANPOSTU
FUNTZIONALA) ESTATUTUPEKO LANGILE IZATEKO HAUTAPROBEI DAGOKIEN PUNTUAZIOA.

Osakidetza-Euskal osasun zerbitzuko zuzendari nagusiaren azaroaren 25eko 1473/2021
Ebazpenaren bidez, onartu egin ziren Osakidetza-Euskal osasun zerbitzuan estatutupeko lotura
finkoa lortzeko 2018 eta 2019an iragarritako hautaketa-prozesuak arautuko dituzten oinarri
orokorrak (2021eko abenduaren 14ko EHAA 248. zk.).

Osakidetza-Euskal osasun zerbitzuko zuzendari nagusiaren azaroaren 25eko 1475/2021
Ebazpenaren bidez, onartu egin ziren Osakidetza-Euskal osasun zerbitzuko zerbitzu
sanhitarioetako erakundeetan destinoa izango duten medikua kategorian (Familia Medikua
lanpostu funtzionala) estatutupeko lotura finkoa lortzeko hautaketa-probak arautuko dituzten
oinarri espezifikoak.

Osakidetza-Fuskal osasun zerbitzuaren Giza Baliabideen zuzendariaren abuzturaren 4ko
667/2022 Ebazpenaren bidez, agindu zen Osakidetza-Euskal osasun zerbitzuaren webgunean
argitaratzea Osakidetza-Euskal osasun zerbitzuko zerbitzu sanitarioetako erakundeetan
destinoa izango duten fakultatibo medikoak eta teknikoak lanbide-taldeko medikua kategoriako
(familia medikua lanpostu funtzionala) estatutupeko langile izateko hautaproben oposizio-fasea
gainditu dutenen zerrenda, puntuazioaren arabera.

Hautaketa-prozesua arautzen duten oinarri orokorretako 14.1 oinarrian aurreikusitakoarekin
bat, eta behin epaimahai kalifikatzaileak oposizio-fasea gainditu dutenen zerrenda onartuta,
azken puntuazioaren arabera eta lehiaketa-faseko eta oposizio-faseko puntuazioak zein bere
aldetik adierazita, Osakidetza-Euskal osasun zerbitzuko Giza Baliabideen zuzendariak
Osakidetzaren webgunean argitaratzeko aginduko du.

Era berean, eta aipatutako 14.1 oinarrian ezarritakoaren arabera, hautaketa-prozesua
bizkortzeko, deitutako destino-kopurua eta oposizio-fasea gainditu duten parte-hartzaileen
kopurua kontuan hartuta, Epaimahai kalifikatzaileak prestakuntza-atala baloratzen zaien
izangaien kopurua mugatu ahal izango du, betiere lan-esperientziaren eta euskararen atalei
dagokien puntuazioa argitaratuz.

Horiek guztiak horrela, eta indarrean dagoen legedian pertsonaleko gaietan aitortuta ditudan
eskumenez baliatuta,

EBAZTEN DUT

Lehenengoa.— Osakidetza-Euskal osasun zerbitzuaren web-orrian argitaratzeko agintzea
estatutupeko langile izateko oposizio-fasea gainditu duten barne-sustapeneko izangaien behin-
behineko zerrenda, azken puntuazioaren arabera, eta bertan lehiaketa-fasea eta oposizio-
fasean lortutako azken kalifikazioa banatuta adieraztea, Medikua kategorian (familia medikua
lanpostu funtzionala). Hau argitaratuko da: \.;Fm"'

Osakidetza

) 1. eranskina, hautaketa-prozesua gainditu duten eta destinoa hautatzeko aukera duten
izangaien zerrenda.

Eskainitako destino guztiak benetan bete ahal izateko, |. eranskinean eskainitako lanpostuak
baino izangai gehiago sartu ahal izango dira, baina ezin izango dira, inola ere, deitutako
destinoak baino gehiago esleitu.

11} II. eranskina, hautaketa-prozesua gainditu duten eta |. eranskinean sartu ez direnen zerrenda.

I11) 11l eranskinean, prozesutik baztertutako pertsonen zerrenda jasoko da, baztertzeko arrazoiak
adierazita.

IV) IV. eranskinean, deialdiaren xede diren destinoen zerrenda jasoko da.

Desgaitasunen bat duten langileek bete ditzaten, Medikua kategoriako oinarri espezifikoen .
eranskinean adierazitako destino-kopurua gordeko da.

Adimen-desgaitasuna duten langileentzako destinoak hautaketa-prozesua gainditzen duten
izangai nahikorik ez egoteagatik betetzen ez badira, destino horiek desgaitasuna duten
langileentzako erreserba-kupora gehituko dira.

Desgaitasuna duten langileentzako destinoak hautaketa-prozesua gainditzen duten izangai
nahikorik ez egoteagatik betetzen ez badira, destino horiek dagokion txandako (barne-
sustapena edo txanda irekia) sarbide orokorreko lanpostuetara gehituko dira.

Bigarrena.— Oinarri orokorretako 14.1 oinarrian ezarritakoaren babesean, eta izangaien
ebazpena behin-behinekoa dela kontuan hartuta, izangai interesdunek 15 egun balioduneko
epea izango dute, izangaien behin-behineko ebazpena Osakidetzaren web-orrian argitaratu eta
hurrengo egunetik aurrera, egokitzat jotzen dituzten erreklamazioak aurkezteko. Horretarako,
idazki bat bidali beharko diote Epaimahai kalifikatzaileko buruari, arrazoi zehatzak adierazita eta
erreklamazioaren oinarri diren egiaztagiriak erantsita. Erreklamazioak izangaien behin-behineko
Ebazpenaren bidez baztertu edo onartuko dira.

Hirugarrena.— Halaber, 15 egun balioduneko epean, izangaien behin-behineko ebazpena
Osakidetzako web-orrian argitaratu eta hurrengo egunetik aurrera, oinarri orokorretako 12.5.2
oinarrian aipatutako eskakizun eta merezimenduei buruzko dokumentazioa zuzendu ahal izango
da, baldin eta dokumentazio hori oinarri horretan ezarritako epean aurkeztu bazen.

Lan-esperientziari dagokionez, oinarri orokorren 12.5.2. f) oinarriarekin bat etorriz, aurkeztu
beharko da jatorrizko egiaztagiria edo notarioak emandako jatorrizko kopia. Egiaztagiriak
zehaztapen hauek jaso beharko ditu: kategoria, lotura juridikoa, taldea, lan egindako aldien
hasiera (eguna, hila, urtea) eta amaiera (eguna, hila, urtea). Egiaztagiriak kasuan kasuko zerbitzu
sanitarioetako erakundeak edo organo eskudunek emandakoa izan beharko du, Ebazpenaren Il.
eranskineko ereduari jarraituz edo dagokion Administrazio Publikoak horretarako duen
ereduaren arabera, baina betiere lan egindako aldien hasiera eta amaierak arestian ezarri den
bezala xehaturik. Era berean, dokumentua Euskal Autonomia Erkidegoko hizkuntza
koofizialetako batean egin ez denean, dagokion zinpeko itzulpena erantsi beharko zaio,
Administrazio Publikoen Administrazio Prozedura Erkidearen urriaren leko 39/2015 Legearen
15. artikuluarekin bat etorriz.

Osakidetzatik kanpo egindako zerbitzuen kasuan, ziurtagirian baliatu nahi diren
kategoria/lanpostu funtzionalaz bestelako lanpostu batean egindako zerbitzuak agertzen badira,
izangaiek egiaztatu beharko dute lanpostu hori baliatu nahi duten kategoria/lanpostu

funtzionalaren baliokidea dela. Horretarako, erakunde eskudunak emandako ziurtagiria
aurkeztu beharko dute, hurrengo paragrafoetan adierazitako baldintzetan.

Erakundeko erakunde eskudunak ziurtatu beharko du ziurtagirian agertzen den lanpostua
izangaiak baliatu nahi duen kategoria/lanpostu funtzionalaren baliokidea dela, ziurtagiria
ematen duen erakundeko lanpostuen zerrendan izen bereko lanpostu bat dagoen kasuetan. Era
berean, ziurtagirian aipatzen den lanpostua eskuratzeko eskatzen diren titulazio-eskakizunak
jasoko dira, baita bertan betetzen diren funtzioak eta zereginak ere.

Ziurtagiria ematen duen administrazioko lanpostuen zerrendan ez badago izangaiak baliatu
nahi duen kategoria/lanpostu funtzionalaren izen bereko lanposturik, organo eskudunak
emandako ziurtagirian jasoko da inguruabar hori, eta adieraziko da zer titulazio-eskakizun
eskatzen diren ziurtagirian agertzen den lanpostua eskuratzeko, bai eta zer funtzio eta zeregin
bete dituen ere.

Autonomia-erkidegoetako osasun-zerbitzuetako estatutupeko langileek Osakidetzatik kanpo
emandako zerbitzuen kasuan, kontuan hartuko dira osasun-zerbitzuetako estatutupeko
langileen lanbide-kategorien baliokidetasunen katalogo homogeneoa arautzen duen
martxoaren 13ko 184/2015 Errege Dekretuan jasotako kategorien baliokidetasunak.

Europar Batasuneko beste estatu kide batzuetako osasun-zerbitzuen erakundeetan
emandako zerbitzuak baloratzeko, erakunde horretako erakunde eskudunak emandako
ziurtagiria aurkeztu beharko da, zerbitzu sanitarioetako erakundea osasun-sistema publikokoa
dela jasotzen duena.

Urriaren 30eko 5/2015 Legegintzako Errege Dekretuaren 2. artikuluan sartzen ez diren
erakundeetako lan-legepeko kontratudun langileek emandako zerbitzuak —aipatutako Errege
Dekretuaren lehen xedapen gehigarrian aipatzen direnak— baloratzeko, erakundeko organo
eskudunak emandako ziurtagiria aurkeztu beharko da, erakundea Estatuko, autonomia-
erkidegoko edo tokiko sektore publikoko erakunde gisa kalifikatzen duen araudi espezifikoa
aipatuta, eta erakundeak urriaren 30eko 5/2015 Legegintzako Errege Dekretuaren 52., 53., 54.,
55, eta 59. artikuluetan jasotako printzipioak aplikatzen dituela egiaztatuta.

Laugarrena.— 15 balioduneko epean, |. eranskinean agertzen diren izangaiek destinoa aukeratu
beharko dute. Horretarako, Osakidetzako web-orrian eskura izango duten eskabide-eredua bete
beharko dute.

Oinarri orokorren 14.4 oinarrian aurreikusitakoaren arabera, 7. oinarrian aurreikusitako
desgaitasun-kupoaren bidez parte hartzen duten izangaiek, oposizio-fasean eskatutako
gutxieneko puntuazioa edo handiagoa lortu badute, behin lehiaketa-fasean kalifikatuta,
destinoa aukeratu ahal izango dute: puntuazioaren hurrenkeraren arabera dagokien lekuan,
horretarako lanpostua betetzen badute, edo kupoko gainerako plazak agortu aurretik, beren
lanpostua beherago badago, eta hori aplikagarria izango da langile horientzat gordetako
destino-kupo osoa hete arte.

Desgaituentzat gordetako kupoa agortuta, kupo horretan parte-hartzaile gehiago badaude,
puntuazioak ematen dien postua beteko dute dagokien txandan, eta sarbide orokorreko
sisteman eskainitako gainerakoen artean lortu ahal izango dute destinoa.

Bosgarrena.— Era berean, aurreko ebatz-zatietan adierazitako 15 egun balioduneko epe berean,
zerrenda horretako I. eranskinean agertzen diren proposatutako izangaiek oinarri espezifikoekin
batera dagoen baremoaren arabera balora daitezkeen baldintzak eta merezimenduak
egiaztatzen dituzten dokumentu hauen fotokopia konpultsatua aurkeztu beharko dute, baldin

eta dagoeneko Osakidetzaren esku ez badaude, hautaketa-prozesu honen esparruan aurkeztu
direlako:

a) Kategoria eta lanpostu funtzional bakoitzean sartzeko eskatzen diren tituluen fotokopia
konpultsatua. Titulu horiek deialdi bakoitzaren oinarri espezifikoetan adierazten dira.

b) Oinarrietan eta indarrean dagoen araudian eskatzen den beste edozein betekizunen
fotokopia konpultsatua, baita hizkuntza-eskakizuna ere, Osakidetzak dagoeneko egiaztatu ez
badu.

c) Gainerako merezimendu baloragarrien fotokopia konpultsatua, oinarri espezifikoetako
baremoen arabera, oinarri orokorretan jasotzen diren salbuespenekin, curriculum vitae
aplikazio informatikoan sartuta daudenak izan ezik, betiere atal honetan aurreikusitako epea
amaitu baino lehen balioztatuak izan badira.

Konpultsak, baliozkoa izateko, honako informazio hau jaso behar du: data, konpultsaren
arduradunaren izen-abizenak, NANa eta irakurtzeko moduko sinadura.

. eranskinean agertzen diren izangaiek ez badute adierazitako dokumentazioa garaiz eta behar
bezala aurkezten, alegatutako eta dokumentu bidez egiaztatu beharreko baldintzak edo
merezimenduak ez dira kontuan hartuko hautaketa-prozesuan.

Dokumentazioa aurkezteko lekuari eta moduari dagokionez, Osakidetza-Euskal osasun
zerbitzuan aktibo dauden langileek euren zerbitzu-erakundean egin beharko dute. Osakidetza-
Euskal osasun zerbitzuan jardunean ez dauden langileek dokumentazio hori Osakidetza-Euskal
osasun zerbitzuko Giza Baliabideen Zuzendaritzako Hautaketako eta Horniketako Zerbitzura
bidali beharko dute (Araba kalea 45, 01006 Vitoria-Gasteiz), hargatik eragotzi gabe
Administrazio Publikoen Administrazio Prozedura Erkidearen urriaren leko 39/2015 Legearen
16.4 artikuluan aurreikusitakoa.

Zerbitzu-erakundeetako Langileen Zuzendaritzek eta Osakidetzako Zuzendaritza Nagusiko
Hautaketako eta Horniketako Zerbitzuak, adierazitako 15egun balioduneko epean,
dokumentazioa aurkezteko hitzordua emango diete destinorako aukera duten izangaiekin. Hala
jarduteko, 2018-19ko EPEaren webgunean Osakidetzako zerbitzu-erakundeen zerrenda eta
harremanetarako posta elektronikoak argitaratu dira.

Seigarrena.— Izangaien behin-behineko zerrendako I. eranskinean jasotako izangaiek destinoa
normaltasunez betetzeko behar den gaitasun psikofisikoa egiaztatzen duen azterketa medikoa
egin beharko dute, Osakidetza-Euskal osasun zerbitzuko Prebentzio Zerbitzuan. Horretarako,
zita eskatu beharko dute Giza Baliabideen Zuzendaritzak zehazten duen zerbitzu-erakundean,
oinarri orokorretako 14.2 oinarrian aurreikusitako 15 egun balioduneko epean.

Zazpigarrena.— Hautaketa-prozesu hau garatzeko beharrezkoa den aplikazio informatikoan
mantentze-lan teknikoak egingo direla-eta, aplikazioa zerbitzuz kanpo eta inaktibo egongo da
ekainaren 30eko 15:00etatik uztailaren 3ko (astelehena) 08:00etara. Horren ondorioz, Ebazpen
honetan ezarritako epea hiru egun baliodunez luzatzea erabaki dugu.

Vitoria-Gasteiz, 2023ko ekainaren 28a.

Sin.: Luisa Larrauri Erefiozaga
OSAKIDETZA-EUSKAL OSASUN ZERBITZUKO GIZA BALIABIDEEN ZUZENDARIA

